
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR NJË NDRYSHIM NË VENDIMIN NR.276, DATË 30.04.2013 TË KQZ-së “PËR MIRATIMIN E DISA QENDRAVE TË VOTIMIT NË NDËRTESA PRIVATE, PËR ZGJEDHJET PËR KUVEND, TË DATËS 23 QERSHOR 2013”
Komisioni Qendror i Zgjedhjeve, në mbledhjen e datës 13.06.2013, me pjesëmarrjen e: 
Lefterije
LUZI (LLESHI)-

Kryetare

Hysen 

OSMANAJ-


Anëtar

Klement
ZGURI-


Anëtar
Vera

SHTJEFNI-


Anëtare
shqyrtoi çështjen me:

OBJEKT:
Për një ndryshim në vendimin Nr.276, datë 30.04.2013, të KQZ-së, “Për miratimin e disa qendrave të votimit në ndërtesa private, për zgjedhjet për Kuvend të datës 23 Qershor 2013.
BAZA LIGJORE: 
Neni 23, pika 1, gërma "c", neni 93 , pika 2, gërma “c” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,i ndryshuar dhe Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”
V E R E N 
Komisioni Qendror i Zgjedhjeve me vendimin Nr.276, datë 30.04.2013 ka dhënë autorizimin për miratimin e disa qendrave të votimit në ndërtesa private për zgjedhjet për Kuvendin të datës 23 Qershor 2013.

Me anë të këtij vendimi KQZ-ja i ka dhënë autorizimin Kryetrit të Bashkisë Elbasan që të caktojë qendrën e votimit 2372, në ndërtesën privatë në pronësi të shtetasit Bert Lakuriqi në lagjen Partizani.

Partia Demokratike me shkresën Nr.5253, datë 10.06.2013 ka paraqitur një kërkesë me anë të të cilës kërkohet zhvendosja e kësaj qendre votimi në një ndërtesë tjetër për shkak se objekti i shtetasit Bert Lakuriqi po shërben  si zyrë elektoralë e një subjekti politik dhe konkretisht Partisë Socialiste.

Nga verifikimi në terren nga punonjësi i zyrës rajonale zgjedhore ditën që ka ardhur kërkesa e Partisë Demokratike, ka rezultuar që pretendimi i Partisë Demokratike, është i vërtetë, pra në këtë objekt ishin të vendosur flamuj dhe postera të Partisë Socialiste.

Neni 93, pika 2, germa c i Kodit Zgjedhor ka përcaktuar që qendrat e votimit nuk mund të krijohen në ndërtesa që kanë shërbyer si zyra elektorale gjatë fushatës zgjedhore. 

Në këto kushte ky objekt nuk mund të shërbejë si qendër votimi, pasi aktualisht ky objekt shërben si zyrë elektorale.

PËR KËTO ARSYE
Bazuar në nenin 23, pika 1, gërma "a", neni 93 , pika 2, gërma “c” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve:
V E N D O S I :
1. Ndryshimin e vendimit Nr.276, datë 30.04.2013, “Për miratimin e ngritjes së qendrave te votimit në ndërtesa private” në pikën 21 të lidhjës Nr.1 të këtij vendimi.

2. Të mos japë autorizimin për ngritjen e qendrës së votimit Nr.2372, në ndërtesën private në pronësi të shtetasit Bert Lakuriqi

3. Kryetari i Bashkisë Elbasan urdhërohet që brenda 48 orëve të sjellë propozimin për vendosjen e qendrës së votimit Nr.2372.

4. Ky vendim hyn ne fuqi menjëherë.

Ky vendim hyn nё fuqi menjёherё.

Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi

Lefterije

LUZI (LLESHI)-


Kryetare

Hysen 

OSMANAJ-



Anëtar

Klement

ZGURI-



Anëtar

Vera


SHTJEFNI-



Anëtare
1
__________________________________________________________________________________________

[image: image1.png]



 Nr. 560 i Vendimit
         Data 13.06.2013
       Ora 13.00 e Vendimit

Per një ndryshim në vendimin Nr.276, datë 30.04.2013, ‘Për miratimin e disa qendrave të votimit në ndërtesa private, për zgjedhjet për Kuvend të datës 23 Qershor 2013”

